MINUTI


KAMRA TAD-DEPUTATI


KUMITAT PERMANENTI DWAR L-AMBJENT U L-IPPJANAR TAL-IŻVILUPP 


IL-ĦDAX-IL PARLAMENT


LAQGĦA NRU. 10


It-Tnejn, 28 ta' Mejju, 2012.

Il-Kumitat Permanenti dwar l-Ambjent u l-Ippjanar tal-Iżvilupp iltaqa’ fil-Palazz, il-Belt Valletta, fis-7:16 p.m. 

L-Onor. Jesmond Mugliett, Chairman tal-Kumitat, ippresjeda.


 PREŻENTI

L-Onor. Charles Buhagiar, l-Onor. Leo Brincat u l-Onor. Philip Mifsud kienu preżenti.

Preżenti wkoll kien hemm l-Onor Mario de Marco, Ministru għat-Turiżmu, l-Ambjent u l-Kultura.


TALBA

Il-President tal-Kumitat qal it-talba.  

MINUTI

Il-Minuti tal-Laqgħa Nru. 9 li saret fid-9 ta’ Mejju 2012 kienu konfermati.


KORRISPONDENZA

Il-President informa lill-Kumitat li kien irċeva din il-korrispondenza:

Ittra datata 21 ta’ Mejju 2012 mibgħuta mis-Segretarju Permanenti fil-Ministeru għal Għawdex b’risposta għall-ittra li l-Kumitat kien bagħat lill-istess Ministeru fit-30 ta’ April 2012 dwar il-pubblikazzjoni tar-rapport Eco-Gozo.

KONTINWAZZJONI TAD-DISKUSSJONI DWAR ID-DOKUMENT LI JISTABBILIXXI L-OĠĠETTIVI TAL-ISTRATEGIC PLAN FOR ENVIRONMENT AND DEVELOPMENT (SPED)
 
Il-Kumitat stieden lill-Onor. Mario de Marco, Ministru għat-Turiżmu, l-Ambjent u l-Kultura, li kien akkumpanjat miS-Sur Peter Portelli, Segretarju Permanenti fil-Ministeru, l-Avukat Marie Louise Mangion, Kap tat-Tourism and Sustainable Development Unit fl-Uffiċċju tal-Prim Ministru, is-Sinj. Michelle Borg, kordinatur ta’ dan il-proġett fil-Ministeru għat-Turiżmu, l-Ambjent u l-Kultura, u s-Sur Joe Gauci, Unit Manager fl-Awtorità Maltija għall-Ambjent u l-Ippjanar, sabiex jeħdu parti fid-diskussjoni.

Iċ-Chairman reġa’ qajjem il-punt li kien diġà tqajjem fil-laqgħa preċedenti dwar konsultazzjoni min-naħa tal-Kumitat mal-istakeholders prinċipali u semma diversi organiżazzjonijiet.   

Is-Sur Peter Portelli, Segretarju Permanenti fil-Ministeru għat-Turiżmu, l-Ambjent u l-Kultura qal li peress li dan kien policy document, il-konsultazzjoni kellha tibqa’ ssir min-naħa tal-uffiċjali tal-Ministeru, anke biex ma jkunx hemm duplikazzjoni ta’ xogħol.
 
Iċ-Chairman qal li jekk il-Kumitat jiddeċiedi li jistieden xi stakeholders, huwa kien se jinforma lill-Ministeru sabiex jekk ikunu jridu, jattendu għal-laqgħa u jsegwu dak li jkun għaddej.

Fid-9:10 p.m. il-Kumitat aġġorna għal data u b’aġenda li jiġu komunikati aktar tard.




ANNA BRINCAT
SKRIVANA TAL-KUMITAT


KONFERMATI

				
ONOR. JESMOND MUGLIETT
CHAIRMAN TAL-KUMITAT

